
 ივლისი, 2024

შემდეგ გვერდზე გადასასვლელად და უკან დასაბრუნებლად  
შეგიძლიათ გამოიყენოთ კლავიატურაზე არსებული ღილაკები 

ი ნსტ რ უქცი ა

თქვენ წინაშეა საგამოცდო ტესტის ელექტრონული ბუკლეტი. 

პრაქტიკული დავალება პრაქტიკული დავალებისათვის განკუთვნილ ფურცელზე შეასრულეთ. პრაქტიკული დავალების (დავალება 26) შესასრულებლად თქვენ დაგირიგდათ 

ფანქარი, საშლელი და სათლელი.

პრაქტიკული დავალებისათვის  განკუთვნილ ფურცელზე იმუშავეთ ფანქრით! ფანქრის გამოყენება დაშვებულია მხოლოდ ამ დავალების შესასრულებლად.

ტესტის მაქსიმალური ქულაა  60.

ტესტის შესასრულებლად გეძლევათ   4  საათი. 

გისურვებთ წარმატებას!

ტესტი სახვით და გამოყენებით ხელოვნებაში

№ 1-19 დავალების ინსტრუქცია - (თითოეული სწორი პასუხი 1 ქულა) თითოეულ კითხვას ახლავს ოთხი სავარაუდო 

პასუხი. მათგან მხოლოდ ერთია სწორი. არჩეული პასუხი გადაიტანეთ პასუხების ფურცელში ამგვარად: პასუხების 

შესაბამის უჯრედში გააკეთეთ აღნიშვნა - X. არც ერთი სხვა აღნიშვნა, ჰორიზონტალური თუ ვერტიკალური ხაზები, 

შემოხაზვა და ა. შ. ელექტრონული პროგრამის მიერ არ აღიქმება. თუ გსურთ პასუხების ფურცელზე მონიშნული 

პასუხის გადასწორება, მთლიანად გააფერადეთ უჯრა, რომელშიც დასვით X ნიშანი და შემდეგ მონიშნეთ პასუხის 

ახალი ვარიანტი (დასვით X ნიშანი ახალ უჯრაში). შეუძლებელია, ხელმეორედ აირჩიოთ ის პასუხი, რომელიც 

გადაასწორეთ. 

(1) 1. რომელი მხატვრის ნამუშევარია გამოყენებული, რენე მაგრიტის შემოქმედების სახასიათო გამოსახულებებთან 

ერთად, წარმოდგენილი ინტერპრეტაციის საფუძვლად? 

 

 

 

 

 

ა) ენდრიუ უაიეტის; 

ბ) ედვარდ მუნკის; 

გ) გუსტავ კლიმტის; 

დ) სალვადორ დალის. 

(1) 2. რა არ წარმოადგენს დორიული ორდერის სახასიათო ნიშანს? 

 

 

ა) მასიური, გეომეტრიულად მკაცრი და სადა ფორმები; 

ბ) დაუნაწევრებელი არქიტრავი; 

გ) ტრიგლიფებისა და მეტოპებისაგან შემდგარი ფრიზი; 

დ) ღრმა კანელიურები და ვოლუტებით გაფორმებული კაპიტელი. 

 

 

 

 

 

 

 



5 
 

 

(1) 3. რომელი კულტურის არქიტექტურის ნიმუშია წარმოდგენილი ილუსტრაციაზე? 
 

ა) ინდური; 

ბ) ჩინური; 

გ) იაპონური; 

დ) სპარსული. 

(1) 4. ჩამოთვლილთაგან რომელი ტაძარია წარმოდგენილი ფოტოზე ზედხედით? 
 

  

ა) წრომი;  

ბ) სვეტიცხოველი; 

გ) ბაგრატი; 

დ) სამთავრო. 

(1) 5. ალბერტო ჯაკომეტის შემოქმედებაში განსაკუთრებული ადგილი უჭირავს ადამიანთა ფიგურების 

მოქანდაკისთვის დამახასიათებელი თავისებურებით გამოსახვას. როგორ ფიქრობთ, ჩამოთვლილთაგან რომელი არ 
ასახავს ხელოვანის დამოკიდებულებას ადამიანის მიმართ? 

 

 

ა) მარტოსულია ადამიანი, რომელმაც დაკარგა კავშირი 

ნახევრად ჩამოშლილ, მტანჯველ სამყაროსთან; 

ბ) შიშველი, გამხდარი, ტანჯული ადამიანი უმიზნოდ 

დაეხეტება; 

გ) ადამიანი თავდაჯერებულია და მტკიცედ მიემართება 

მიზნისკენ;   

დ) ადამიანს არაფერი გააჩნია და არც არაფერს წარმოადგენს 

საკუთარი მეს გარდა. 

(1) 6. რომელი მხატვრული ხერხებია, რომელსაც ალბერტო ჯაკომეტი იყენებს ადამიანის მიმართ საკუთარი 

დამოკიდებულების გამოსავლენად? 
 

 
ა) მოცულობითი ფორმა, როგორც სხეულის შექმნის 

ძირითადი საშუალება, სივრცეში ფიგურის აღქმის 

სიმკვეთრეს განსაზღვრავს; 

ბ) პლასტიკის ტრადიციული ენა და ფორმათა დეფორმაცია 

მხატვრის დამოკიდებულების გამოვლენის ძირითადი 

საშუალებებია; 

გ) გამოკვეთილი ინტერესით მატერიალური ფორმისადმი, 

რაც მიწიერების სიმბოლური განსახიერებაა, ადამიანის 

ფიგურა სავსებით შორდება რეალობას და აბსტრაქციულ 

ხასიათს იძენს;   

დ) თხელი, ვერტიკალურად ძლიერ გაწელილი, 

ირაციონალური მეტალის ფიგურის ზედაპირის დამუშავება 

იმპასტოს ტექნიკით შექმნილ რელიეფურ ფერწერასთან 

ასოცირდება.  

(1) 7. რომელი მხატვრის შემოქმედების შთაგონებით არის შექმნილი ცნობილი დიზაინერის ივ სენ ლორანის კაბა? 

 

 

ა) ვასილი კანდინსკის; 

ბ) პიტ მონდრიანის; 

გ) კაზიმირ მალევიჩის; 

დ) პაულ კლეეს. 

(1) 8. რას ასახავს ვედუტა? 

 

 

ა) ქალაქის პეიზაჟს; 

ბ) ნატურმორტს თავის ქალით; 

გ) ზღვის სცენებს; 

დ) ტყის პეიზაჟს ადამიანებით. 

(1) 9. წარმოდგენილი ნიმუშებიდან რომელია ექსპრესიონისტული სტილის ნამუშევარი? 

ა) ბ) გ) დ) 

(1) 10. რომელი თავისებურება არ მიემართება იმპრესიონიზმს? 

 

ა) ერთმანეთის გვერდით დადებული სხვადასხვა, სუფთა, შეურეველი ფერის მოკლე, ტეხილი მონასმებით შექმნილი 

გამოსახულება; 

ბ) მხედველობითი შთაბეჭდილების, წამის განუმეორებლობის, სამყაროს ცვალებადობის ასახვა; 

გ) ცხოველი ინტერესი ფერზე სინათლის, ატმოსფერული ცვლილებების ზემოქმედების მიმართ და ფერწერულ 

სურათებზე მათი ასახვა; 

დ) მოვლენისა და საგნის ძირითადი არსის, მათი მარადიული, განზოგადებული მხატვრული სახის ძიება და ასახვა 

ნაწარმოებში. 

(1) 11. წარმოდგენილი ილუსტრაციებიდან რომელი მიეკუთვნება გიგო გაბაშვილის შემოქმედებას?  

ა)  ბ) გ) 

 

დ) 

(1) 12. კერამიკის წარმოდგენილი ნიმუშებიდან რომელია ეტრუსკული? 

ა) ბ) გ) 

 

დ) 

(1) 13. რომელი ფორმულირება ასახავს იტალიური მაღალი რენესანსის თავისებურებას?  

 

ა) მხატვრის ყურადღებას იპყრობს რეალურ ცხოვრებასთან დაკავშირებული ჩვეულებრივი მოქმედება და ყოფითი 

დეტალები, რაც კომპოზიციის უშუალო ხასიათს აძლიერებს;  

ბ) ჩარჩოთი სურათის ხაზგასმულად გადაჭრილი დეტალები უფრო უშუალოდ აკავშირებს მაყურებელს გამოსახულ 

სცენასთან;  

გ) ფრონტალურად გაშლილი მოქმედება წარმოგვიდგება დასრულებული და ნათლად, ტექტონიკურად აგებული 

კომპოზიციის სახით;   

დ) ადამიანის ფიგურა და სივრცე გადმოიცემა ინტუიციით, ანატომიისა და პერსპექტივის კანონების ცოდნის გარეშე.  
 

 



16 
 

 

(1) 14. ჩამოთვლილთაგან რომელი თავისებურება არ ახასიათებს ბაროკოს ხელოვნებას? 

 

 

ა) დიაგონალური კომპოზიციური სტრუქტურა;    

ბ) ფორმათა განზოგადება და მხატვრულ სახეთა იდეალიზაცია;  

გ) კონტრასტული განათებით შექმნილი ემოციური გამომსახველობა;  

დ) დინამიზმი და განსაკუთრებული ფერწერულობა.  

(1) 15. რა აზრის გამოხატვა სურდა პიტერ ბრეიგელს სურათით „ზარმაცების ქვეყანა“? 

 

ა) ნაყროვანება და სიზარმაცე უდიდესი ცოდვაა;  

ბ) ღმერთი თავის შვილებს ყველაფრით 

უზრუნველყოფს; 

გ) თუ მოთმინებით დაელოდები, ფორტუნა 

გაგიღიმებს; 

დ) ყველაფერს რომ მიაღწევ, შეგიძლია მშვიდად 

დაისვენო. 

(1) 16. რომელი სკულპტურული კომპოზიციის დეტალია წარმოდგენილი ფოტოზე? 

  

ა) კანოვას „მწოლიარე მაგდალინელი“; 

ბ) კანოვას „გამარჯვებული ვენერა - პოლინა 

ბონაპარტე“; 

გ) ბერნინის „კონსტანტინეს ხილვა“; 

დ) ბერნინის „წმინდა ტერეზას ექსტაზი“. 

(1) 17. წარმოდგენილ დებულებათაგან რომელი არ შეესაბამება ატენის სიონის XI საუკუნის მოხატულობას?   

  

ა) ფიგურათა წაგრძელებული, ფერწე-

რულად დამუშავებული ფორმები და 

მკვეთრი ფერადოვნება; 
 

ბ) ანატომიის ცოდნის საფუძველზე 

შექმნილი პროპორციული, პლასტი-

კური ფიგურები და ენერგიული, 

მკვეთრი, მოქნილი კონტურული 

ნახატი; 
 

გ) მეტყველი, მკაფიო 

ინდივიდუალიზმით აღსავსე 

პორტრეტული გამოსახულებები; 

დ) სახეებზე - თვალის კუთხეებში, 

ცხვირის გასწვრივ სიგრძეზე და 

ნესტოების გვერდით თეთრი ლაქები, 

რაც გამოსახულებისათვის 

მოცულობის მინიჭების მხატვრული 

ხერხია. 

(1) 18. წარმოდგენილ კომპოზიციაზე რომელი ძირითადი სახვითი საშუალებაა უპირატესი? 

 

  

 

 

ა) ხაზი; 

ბ) ფერი; 

გ) ფორმა; 

დ) ფაქტურა. 

(1) 19. რომელი ფორმულირება არ შეესაბამება წარმოდგენილი არქიტექტურული ნაგებობის დახასიათებას? 

  

ა) ნაგებობა ორი ცილინდრული კოშკისგან შედგება, 

რომელთაგან ერთი დეკონსტრუქტიულია და 

მოძრაობის ილუზიას ქმნის; 

ბ) ნაგებობა მოცეკვავე წყვილის - ჯინჯერისა და 

ფრედის, არქიტექტურული მეტაფორაა; 

გ) დეკონსტრუქტივისტული ნაგებობის ავტორი 

ცნობილი ჩეხი არქიტექტორია; 

დ) ნაგებობა მკვეთრ კონტრასტშია გვერდით მდგომ 

სხვადასხვა სტილის შენობებთან, თუმცა საინტერესო 

მხატვრულ სინთეზშია მათთან. 

№ 20-25 დავალება. „ჭეშმარიტია-მცდარია“ 

 

დავალების ინსტრუქცია – ყურადღებით გაეცანით მოცემულ დებულებებს - თუ მიიჩნევთ, რომ დებულება 

ჭეშმარიტია, მონიშნეთ შესაბამისი უჯრა. ასეთ შემთხვევაში კომენტარის გაკეთება არ მოგეთხოვებათ. თუ მიიჩნევთ, 

რომ დებულება მცდარია, მონიშნეთ შესაბამისი უჯრა და საგანგებოდ გამოყოფილ არეში ჩაწერეთ სწორი 

ფორმულირება. 

 

შენიშვნა: მცდარი დებულების შემთხვევაში, შეგიძლიათ, როგორც მოცემულ განმარტებას შეუსაბამოთ სწორი 

ტერმინი/სიტყვა, ისე მოცემული ტერმინი/სიტყვისათვის დაწეროთ სწორი განმარტება. გაითვალისწინეთ, რომ პასუხი 

იმ შემთხვევაში არ მიიღება, თუ მოცემული განმარტების დადებით ფორმას შეცვლით უარყოფითით ან პირიქით. 

ნიმუში: 

(1) 20. კლდის გუმბათი ისპაჰანის არქიტექტურის გამორჩეული ნიმუშია. 

(1) 21. შუა საუკუნეები ასევე განმანათლებლობის ეპოქადაა ცნობილი.  

(1) 22. ეჟენ დელაკრუას „დანტე და ვირგილიუსი ჯოჯოხეთში“ რომანტიზმის თვალსაჩინო ნიმუშია. 

(1) 23. რაფაელის ფრესკა „პარნასი“ ვატიკანის სტანცებს ამშვენებს. 

(1) 24. დამიანე ხელმძღვანელობდა წალენჯიხის მაცხოვრის ფერისცვალების ტაძრის მოხატვას XIV საუკუნეში. 

(1) 25. ხელოვნების ნიმუში მოზაიკის ტექნიკით არის შესრულებული. 

(7) № 26 დავალება. პრაქტიკული სამუშაო  

ინსტრუქცია:  

ფოტოებზე წარმოდგენილი საგნების მიხედვით შექმენით ერთი ნატურმორტი. გამოსახულებები კომპოზიციური 

განაწილების პრინციპის გათვალისწინებით განათავსეთ სასურათე სიბრტყეზე. დაიცავით საგნების შესაბამისი 

პროპორციები, მიანიჭეთ მათ ფაქტურა, მოცულობა და გამოსახულებები ტონალურად განასხვავეთ; დაცემული 

ჩრდილების გამოსახვისას განსაზღვრეთ განათების მიმართულება. დავალება შეასრულეთ პრაქტიკული 

სამუშაოსათვის განკუთვნილ ფურცელზე. 

№ 27-29 დავალება. ქრონოლოგიის განსაზღვრა  

 

დავალების ინსტრუქცია – დაალაგეთ (უძველესიდან უახლესისაკენ) მხატვრული მიმდინარეობები, მხატვრები, 

არქიტექტურული და სახვითი ხელოვნების ნიმუშები მათი შექმნის დროის მიხედვით. პასუხები ჩაწერეთ პასუხების 

ფურცელზე მოცემულ ცხრილში. გაითვალისწინეთ, რომ ცხრილში იწერება მხოლოდ შერჩეული ერთეულის 

შესაბამისი ციფრი. 

(1) 27. დაალაგეთ წარმოდგენილი ხელოვნების ნიმუშები მათი შექმნის დროის მიხედვით.  

1. 2. 3. 4. 

(1) 28. დაალაგეთ არქიტექტურის ნიმუშები მათი შექმნის დროის მიხედვით.  

1. 2. 3. 4. 

(1) 29. დაალაგეთ ხელოვნების ნიმუშები მათი შექმნის დროის მიხედვით.  

1. 2. 3. 4. 

(3) № 30 დავალება. შესაბამისობის დადგენა. შეუსაბამეთ B ველში მოცემული არქიტექტურის ნიმუშები A ველში 

ჩამოთვლილ ავტორებს. გაითვალისწინეთ, ერთ ნიმუშს მხოლოდ ერთი ავტორი შეესაბამება. 

 

A

      

1. ნორმან ფოსტერი 2. სანტიაგო კალატრავა 3. ფრენკ გერი 

                     

B                                         ა. 

 

 

ბ. 

 

გ. 

 

დ. ე. 

(3) № 31 დავალება. შესაბამისობის დადგენა. შეუსაბამეთ B ველში წარმოდგენილ ნაგებობათა ინტერიერები A ველში 

მოცემულ მათ სახელწოდებებს. გაითვალისწინეთ, ერთ ნაგებობას მხოლოდ ერთი ილუსტრაცია შეესაბამება. 
 

 A. 1. კნოსოსი                                                        2. ალჰამბრა                                        3. მისტერიების ვილა 

B. ა. 

 

 

 

გ.  დ. 

ბ. ე. 

წერითი დავალებების ინსტრუქცია 

 

 

 

 

 

 

 

 

 

 

 

 

 

 

 

 

 

ყურადღებით გაეცანით დავალებებს და გაიაზრეთ ისინი. 

ნაშრომი შესრულებული უნდა იყოს გასაგები ხელწერით. ის მონაკვეთები, 

რომელთა ამოკითხვაც გაძნელდება, არ გასწორდება და შეფასებისას მხედველობაში არ 

იქნება მიღებული. 

ოთხივე წერით დავალებას თან ახლავს მითითებები. ამ მითითებებს უნდა 

უპასუხოთ ისე, რომ ნაშრომი აზრობრივად ერთიანი, მთლიანი გამოვიდეს და არ იყოს 

კითხვებზე ცალ-ცალკე გაცემული პასუხების მექანიკური ჯამი. 

ჩამოაყალიბეთ თქვენი აზრი ნათლად, მკაფიოდ და დასაბუთებულად. ნაშრომი 

შეფასდება იმის მიხედვით, თუ რამდენად ჩანს მასში არგუმენტირებისა (საკუთარი 

მოსაზრებების მაგალითებით დასაბუთების) და დამოუკიდებელი აზროვნების უნარი. 

მსჯელობა უნდა იყოს ლოგიკურად გამართული, აზრი გასაგებად გამოხატული. 

გადაიტანეთ ნაშრომი პასუხების ფურცელზე. 

პასუხების ფურცელში დაშვებული შეცდომა გადახაზეთ, ფრჩხილებში ნუ ჩასვამთ 

და ნურც დაჯღაბნით. 

(4) № 32 დავალება. წარმოდგენილი კომპოზიციები ერთ-ერთი ცნობილი მითის მხატვრული ინტერპრეტაციაა, 

რომლებშიც სიცხადეს იძენს შინაარსობრივი, იდეური თუ მხატვრული სახის ხასიათის თავისებურებები. შეარჩიეთ 

ოთხი ნამუშევრიდან ერთი, გააანალიზეთ და დაადგინეთ:  

1. ფრანც ფონ შტუკი. 1920                                                                                                2. ტიციანი. 1548-1549                                                                                                                                                                                                                                                             

3. ედუარდ ბერნ-ჯონსი. 1870                                                                4. სალვადორ დალი. 1960                                                                                                  

 

 

 

 

 

 

 

 

 

 

 

 

 

 

 

 

ა. რომელი მითის ინტერპრეტაცია შექმნა მხატვარმა? იმსჯელეთ ნაწარმოების შინაარსობრივ და ვიზუალურ 

შესაბამისობაზე;   

ბ. დაახასიათეთ ნაწარმოების მხატვრული ენა და განმარტეთ, ეხმარება თუ არა ის მხატვრული სახის ხასიათის 

გადმოცემას? 

(15) № 33 დავალება. ხელოვნების ნიმუშის აღწერა-ანალიზი 

გაიაზრეთ, გააანალიზეთ და შეაფასეთ ქვემოთ მოცემული ხელოვნების ნიმუში. 

  

შეასრულეთ დავალება მითითებების 

მიხედვით:  

 

(3) 33.1 აღწერეთ და დაახასიათეთ კომპოზიცია 

- იმსჯელეთ კომპოზიციის თავისებურებებზე; 

მასალისა და ტექნიკის საფუძველზე 

ამოიცანით სახვითი ხელოვნების რომელი 

დარგის ნიმუშია წარმოდგენილი; 

 

(3) 33.2 გააანალიზეთ და მოკლედ 

ჩამოაყალიბეთ, რა სახვით საშუალებებსა და 

ხერხებს იყენებს ავტორი მხატვრული სახის 

ხასიათის შესაქმნელად სურათზე; 

 (3) 33.3 მხატვრულ-სტილური მახასიათებ-

ლების საფუძველზე განსაზღვრეთ 

მიმდინარეობა; დაადგინეთ, რომელი ქვეყნისა 

და ეპოქის ხელოვნების ნიმუშია 

წარმოდგენილი, დაასახელეთ ავტორი;  

 

(3) 33.4 შეაფასეთ ნამუშევარი – გამოხატეთ 

საკუთარი დამოკიდებულება, იმსჯელეთ და 

დაასაბუთეთ თქვენი მოსაზრება; 

 

(3) 33.5 იმსჯელეთ გავლენებზე, განიხილეთ 

ნაწარმოები ისტორიულ-კულტურულ და ა. შ. 

კონტექსტში. 

